
	1. ՀՀ հակակոռուպցիոն կոմիտե
	09.10.2024

	
	Ե/1511-2024

	Դիտողություններ և առաջարկություններ առկա չեն
	

	2. ՀՀ պետական եկամուտների կոմիտե
	11.10.2024

	
	01/3-4/64844-2024

	Դիտողություններ և առաջարկություններ առկա չեն
	

	3.ՀՀ պաշտպանության նախարարություն
	14.10.2024

	
	ՊՆ/510/11193-2024

	      1.«Հայաստանի Հանրապետության հակակոռուպցիոն կոմիտեի ծառայողին հատկացված զենքը պահելու և կրելու կարգը սահմանելու մասին» ՀՀ կառավարության որոշման նախագծի 5-րդ կետում «ունեցող» բառից հետո լրացնել «մետաղյա» բառը:	
	Ընդունվել է։


	4. ՀՀ ազգային անվտանգության ծառայություն
	17.10.2024

	
	11/1433

	«Հայաստանի Հանրապետության հակակոռուպցիոն կոմիտեի ծառայողին հատկացված զենքը պահելու և կրելու կարգը սահմանելու մասին» Կառավարության որոշման նախագծի վերաբերյալ ներկայացվում են հետևյալ առաջարկությունները.
1. Նախագծի հավելվածի 9-րդ կետում «միջպետական» բառը փոխարինել «միջազգային» բառով:
	



1. Ընդունվել է։

	2. Հավելվածի 10-րդ կետում «ժամանման» բառը փոխարինել «գործուղման» բառով, իսկ «բաժնի» բառը՝ փոխարինել «տարածքային ստորաբաժանման» բառերով:
	2. Ընդունվել է։

	3. 11-րդ կետում «հատուկ պարագաներ» հասկացությունը հստակեցման կարիք ունի:











	3. Ընդունվել է։

Հարկ է նկատել, որ Նախագծում «հատուկ պարագաներ» ձևակերպման փոխարեն սահմանվել է «զենքի լրակազմի, օժանդակ միջոցների» ձևակերպումը, որոնց կազմի մեջ մտնող առարկաների ցանկը տրված է «Հակակոռուպցիոն կոմիտեի սպառազինության մեջ ընդգրկված հատուկ միջոցների, անձնական պաշտպանության հատուկ միջոցների, զենքի, զենքի լրակազմի, օժանդակ միջոցների և ռազմամթերքի տեսակների ցանկերը, ինչպես նաև դրանք սպառազինության մեջ ընդգրկելու, ձեռք բերելու, սպառազինությունից հանելու և ոչնչացնելու կարգը հաստատելու մասին» ՀՀ կառավարության որոշման նախագծի հավելված 1-ում։


	5. ՀՀ ներքին գործերի նախարարություն
	18.10.2024

	
	43/6/189381-24

	Դիտողություններ և առաջարկություններ առկա չեն
	

	6.ՀՀ քննչական կոմիտե
	18.10.2024

	
	01/22/327661-2024

	Դիտողություններ և առաջարկություններ առկա չեն
	

	7.ՀՀ գլխավոր դատախազություն
	23.10.2024

	
	02/20.5/19903-2024

	Դիտողություններ և առաջարկություններ առկա չեն
	

	8. ՀՀ մարդու իրավունքների պաշտպան
	29.10.2024

	
	01/13.4/5017-2024

	Դիտողություններ և առաջարկություններ առկա չեն
	

	9. ՀՀ առողջապահության նախարարություն
	20.12.2024

	
	ԱԱ/02.2/38035-2024

	     1. «ՀՀ հակակոռուպցիոն կոմիտեի ծառայողին հատկացված զենքը պահելու և կրելու կարգը սահմանելու մասին» Կառավարության որոշման նախագծի հավելվածի 11-րդ կետի «բ» ենթակետը ձևակերպել հետևյալ բովանդակությամբ`
«բ) սպառազինության համար պատասխանատու մարմնի (անձի) կողմից` 6 (վեց) ամիսը մեկ անգամ:»։
	Ընդունվել է։

	      2. վերոնշյալ նախագծի հավելվածի 16-րդ կետը ձևակերպել հետևյալ բովանդակությամբ` 
«16. Զենքը գործադրելու և օգտագործելու, ինչպես նաև զենքը կորցնելու կամ վնասելու դեպքերում ծառայողն անմիջապես հայտնում է վերադասության կարգով, ներկայացնում զեկուցագիր և ձեռնարկում միջոցներ` զենքը վերանորոգելու կամ կորած զենքը որոնելու համար։»։

	Ընդունվել է։

	10. ՀՀ վարչապետի աշխատակազմի պետաիրավական վարչություն
	16.01.2025

	
	02/10.39/1260-2025

	       1.Նախագծի հավելվածի 1-ին կետից հետևում է, որ ընդունվելիք կարգը տարածվելու է նաև Հակակոռուպցիոն կոմիտեի (այսուհետ՝ կոմիտե) ծառայողներին պահելու և կրելու իրավունքով հատկացված ռազմամթերքի վրա: Հարկ է նկատել, որ նախագծի նախաբանում որպես լիազորող նորմ վկայակոչված օրենքի համապատասխան դրույթով Կառավարությանն իրավասություն է վերապահվել հաստատելու միայն կոմիտեի ծառայողներին հատկացված զենքը պահելու և կրելու կարգը: 
     Միաժամանակ, նախագծի հավելվածի 11-րդ կետը, մեր գնահատմամբ, դուրս է նախագծի կարգավորման առարկայի և դրա ընդունման համար հիմք հանդիսացող լիազորող նորմի շրջանակներից: 
	Ընդունվել է
Հարկ է նկատել, որ ռազմամթերքին վերաբերող կետերի մասով սույն Նախագծի դրույթները վերանայվել են, դրանք հանվել են՝ այն հաշվառմամբ, որ «Հակակոռուպցիոն կոմիտեի մասին» օրենքի համաձայն՝ Հակակոռուպցիոն կոմիտեի ծառայողին, ի թիվս այլնի, նաև ռազմամթերք հատկացնելու հետ կապված հարաբերությունները կկարգավորվեն հակակոռուպցիոն կոմիտեի նախագահի կողմից ընդունված կարգով:


Ինչ վերաբերում է Նախագծի հավելվածի 11-րդ կետով սահմանված կարգավորումների դիտարկմանը, ապա այդ մասով հարկ ենք համարում արձանագրել, որ այդ կետով կարգավորվում է  զենքի, դրա տեխնիկական վիճակի, առկայության նկատմամբ վերահսկողության հարաբերությունները։ Ուստի, կարծում ենք, որ վերահսկողությունն անմիջականորեն փոխկապակցված է կոնկրետ վերահսկվող գործառույթի, այն է՝ սույն կարգի կարգավորման առարկայի՝ զենք կրելու և պահելու պայմանների, պահանջների հետ

	        2. Նախագծի հավելվածի 10-րդ և 13-րդ կետերում խոսվում է կոմիտեի ծառայողի կողմից զենքն անվտանգ պահելու կամ զենք հուսալի պայմաններում պահելու հնարավորություն չլինելու դեպքում իրականացվելիք գործողությունների մասին: Հարկ է նկատել, որ առաջարկվող նախագծով սահմանվում են նաև զենք պահելու պայմանները, հետևաբար յուրաքանչյուր դեպքում պետք է դիտարկվի զենք պահելու համար կարգով սահմանված պայմանների առկայությունը և ոչ թե այս կամ այն պայմանի անվտանգության կամ հուսալիության գնահատումը թողնվի կոմիտեի ծառայողին:
	Ընդունվել է:

	      3. Նախագծի հավելվածի 16-րդ կետով սահմանվում է, որ զենքը գործադրելու և օգտագործելու, ինչպես նաև զենքը կորցնելու կամ վնասելու դեպքերում ծառայողն անմիջապես հայտնում է վերադասության կարգով, ներկայացնում զեկուցագիր և ձեռնարկում միջոցներ` զենքը վերանորոգելու կամ կորած զենքը որոնելու համար։ Հստակեցման կարիք ունի, թե կոմիտեի ծառայողի կողմից ձեռնարկվելիք ինչպիսի միջոցների մասին է խոսքը:
	Ընդունվել է մասամբ:
Հաշվի առնելով 2025 թվականի մայիսի 5–ի պետաիրավական նախարարական կոմիտեի արդյունքները, «զենքը վերանորոգելու» կարգավորումը հանվել է Նախագծից և պահպանվել է միայն կորած «զենքը որոնելու» համար միջոցներ ձեռնարկելու կարգավորումը։ Իսկ ինչ վերաբերում է կորած զենքը որոնելու համար անհրաժեշտ և ծառայողի կողմից կատարվող բոլոր հնարավոր գործողությունների սպառիչ թվարկմանը, ապա այդպիսին հնարավոր չէ իրականացնել՝ կախված այնպիսի հանգամանքների բազմազանության հետ, ինչպիսիք են, որպես օրինակ զենքը կորցնելու վայրը, ժամանակը և նմանօրինակ այլ հանգամանքներ: Որպես օրինակ հնարավոր է փողոցում այն կորցնելու պայմաններում ծառայողը տեսողական դիտարկում կատարի տարածքում, կարող է փնտրել, նայել տեսանկարահանող սարքերի առկայությունը և այլն: Ուստի գտնում ենք, որ առավել մանրամասն կամ սպառիչ կարգավորումը կսահմանափակի ծառայողի կողմից հնարավոր գործողությունների կատարումը:

	11. ՀՀ վարչապետի աշխատակազմի քաղաքացիական ծառայության գրասենյակ
	16.01.2025

	
	02/10.39/1260-2025

	       1.Նախագծի 1-ին կետով սահմանվող հավելվածի (այսուհետ՝ Հավելված) 1-ին կետի համաձայն՝ սույն կարգով կարգավորվում են Հայաստանի Հանրապետության հակակոռուպցիոն կոմիտեի (այսուհետ՝ Կոմիտե) ծառայողներին պահելու և կրելու իրավունքով հատկացված զենքը և ռազմամթերքը (այսուհետ` զենք) պահելու և կրելու հետ կապված հարաբերությունները:
Այս կապակցությամբ հայտնում ենք, որ առաջարկվող կարգավորումը չի բխում լիազորող նորմի բովանդակությունից, քանի որ «Հակակոռուպցիոն կոմիտեի մասին» օրենքի 45.4-րդ հոդվածի 5-րդ մասի համաձայն՝ Հակակոռուպցիոն կոմիտեի ծառայողին հատկացված զենքը պահելու և կրելու կարգը սահմանում է Կառավարությունը: Այսինքն՝ օրենսդիրը Կառավարությանը վերապահել է Հակակոռուպցիոն կոմիտեի ծառայողին հատկացված զենքը պահելու կամ կրելու լիազորություն, մինչդեռ Նախագծով Կառավարությունը սահմանելու է նաև ռազմամթերք պահելու և կրելու կարգ:
Հաշվի առնելով վերոգրյալը՝ անհրաժեշտ է Հավելվածի 1-ին կետով առաջարկվող կարգավորումը համապատասխանեցնել լիազորող նորմի բովանդակությանը:
	Ընդունվել է:

	2.Հավելվածի 14-րդ կետի «ե» ենթակետի համաձայն՝ ծառայողը, անմիջական ղեկավարի կարգադրությամբ, պարտավոր է զենքը հանձնել, եթե գրանցվել է կադրերի ռեզերվում։
Այս դրույթի սահմանման անհրաժեշտությունը բացակայում է, քանի որ Հավելվածի 14-րդ կետի «գ» ենթակետի համաձայն՝ ծառայողը, անմիջական ղեկավարի կարգադրությամբ, պարտավոր է զենքը հանձնել, եթե ազատվել է Կոմիտեում ծառայությունից: Տվյալ դեպքում հարկ է նշել, որ «Հակակոռուպցիոն կոմիտեի մասին» օրենքի 22-րդ հոդվածի 1-ին մասով և 24-րդ հոդվածի 1-ին մասի 4-րդ կետով սահմանված կարգավորումներով Հակակոռուպցիոն կոմիտեի ծառայողը ազատվելուց հետո է գրանցվում կադրերի ռեզերվում, հետևաբար Հակակոռուպցիոն կոմիտեի ծառայողը զենքը հանձնում է զբաղեցրած պաշտոնից ազատվելուց հետո՝ մինչև կադրերի ռեզերվում գրանցվելը:
	Ընդունվել է:

